
ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) 2015 

ᓴᓇᕐᕈᑎᒃᑯᕕᖕᒥᑦ ᐱᕐᕈᓗᐊᕿᑦᑕᐃᓕᓂᕐᒧᑦ 

ᐅᖃᖃᑎᒋᓐᓂᖅ 

ᖃᓄᐃᑦᑐᓂᑦ ᐊᑦᑕᕐᓇᖅᑐᓂᑦ ᐱᖁᑎᓂᑦ ᐱᓕᕆᐊᖃᓲᖑᕕᑦ ᖃᐅᑕᒫᑦ? 

_______________________________________________________

_______________________________________________________

_______________________________________________________

_______________________________________________________ 

ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ 

ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) ᑭᓲᖕᒪ?  

WHMIS (ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ 

ᐱᓕᕆᔾᔪᓯᐅᔪᒥᑦ) ᑐᑭᓯᕆᐊᕈᑎᓂᑦ ᐊᑐᐃᓐᓇᐅᑎᑦᑎᓲᖅ ᐊᑦᑕᕐᓇᔾᔭᐃᖅᓯᒪᓂᒃᑯᑦ 

ᑲᒪᑎᑦᐊᓂᕐᒥᑦ ᐊᑦᑕᕐᓇᖅᑐᓂᑦ ᓱᓇᒃᑯᑖᓂᑦ. ᐊᑦᑕᕐᓇᖅᑐᖅ ᓱᓇᒃᑯᑖᑦ 

ᑕᖏᖃᕈᓐᓇᖅᑐᑦ, ᐃᒥᐅᓗᑎ, ᐅᕝᕙᓘᓐᓃᑦ ᐳᓪᓚᐃᑦ ᐃᓄᖕᓂᒃ ᐋᓐᓂᕈᑕᐅᓗᑎ, 

ᐱᖁᑎᓄᑦ, ᐅᕝᕙᓘᓐᓃᑦ ᐊᕙᑎᒥ. 

ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ 

(WHMIS) ᑕᐃᒪᐃᖁᔨᕗᖅ ᐊᑦᑕᕐᓇᖅᑐᓕᒫᑦᑎᐊᑦ ᓱᓇᒃᑯᑖᑦ 

ᓇᓗᓇᐃᒃᑯᑕᖃᑦᑎᐊᕆᐊᓖᑦ. ᑖᒃᑯᐊ ᓇᓗᓇᐃᒃᑯᑕᑦ ᖃᐅᔨᑎᑦᑎᕗᑦ ᓴᓇᔨᓂᑦ 

ᐊᑦᑕᕆᔭᐅᔪᓄᑦ ᐊᒻᒪ ᐊᑦᑕᕐᓇᔾᔭᐃᖅᓯᒪᓂᒃᑯᑦ ᑲᒪᑦᑎᐊᕈᑕᐅᔭᕆᐊᓕᖕᓂᒃ 

ᐊᔪᕆᒃᓯᐅᔨᓯᒪᓪᓗᑎ. 

ᐃᖅᑲᓇᐃᔭᕐᕕᖕᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ 

ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) 2015 

ᐊᑐᓕᕐᒥᔪᖅ! 

ᑐᕌᖓᓪᓗᓂ ᓄᓇᕐᔪᐊᕐᒥ ᐱᓕᕆᖃᑎᙲᑦᑎᐊᕐᓂᕐᒥᑦ, ᐃᖅᑲᓇᐃᔭᕐᕕᖕᒧᑦ 

ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) 2015 

ᑐᑭᒧᐊᑎᑦᑎᔪᖅ ᑲᓇᑕᒥᑦ ᐊᓯᖏᓐᓄᒃ ᓄᓇᓕᕐᔪᐊᖑᔪᓄᑦ. ᐊᒃᑐᐃᓂᖃᒐᔪᓲᖅ 

ᐊᑦᑕᕆᔭᐅᔪᓂᑦ ᐊᕕᒃᑐᖅᓯᒪᔪᓄᑦ ᐊᒻᒪ ᒪᓕᒃᑕᐅᔭᕆᐊᓕᖕᓂᒃ ᓇᓗᓇᐃᒃᑯᑕᓂᑦ 

ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᓂ (SDSs). 

ᐊᓯᔾᔩᖏᑦᑐᖅ ᐱᓕᕆᐊᒃᓴᕆᔭᐅᔪᑦ ᑲᒪᒋᔭᐅᔭᕆᐊᖃᖅᐸᒃᑐᓪᓗ 

ᐃᖅᑲᓇᐃᔭᖅᑎᖁᑎᓕᖕᓄᑦ, ᓴᓇᔨᓂᑦ, ᐊᒻᒪ ᓱᓇᒃᑯᑖᕐᓂᒃ ᓂᐅᕕᕐᕕᐅᕙᒃᑐᓂᑦ. 

ᓱᓇᒃᑯᑖᓄᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᖓ ᐅᕝᕙᓘᓐᓃᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᕕᖓ 

ᑭᓲᖕᒪ?  

ᐃᖅᑲᓇᐃᔭᕐᕕᓕᒫᑦ ᐊᑦᑕᓇᖅᑐᓂᑦ ᓱᓇᒃᑯᑖᓖᑦ ᒪᓕᒐᖅᑎᒍᑦ ᓱᓇᒃᑯᑖᓄᑦ 

ᖃᐅᔨᒪᔪᑎᒃᓴᖃᕆᐊᓖᑦ (SDs), ᖃᐅᔨᒪᔭᐅᖕᒥᔪᑦ ᓱᓇᒃᑯᑖᓄᑦ ᖃᐅᔨᒪᔪᑎᒃᓴᑦ 

ᑎᑎᕋᒃᓯᒪᕕᖕᓂᑦ (MSDSs). ᑖᒃᑯᐊ ᑎᑎᕋᒃᓯᒪᕖᑦ ᒪᓕᑦᑎᐊᓲᑦ ᐊᔾᔨᒌᑦᑐᒥ, 

ᐱᔭᕆᐊᑭᑦᑐᒥ ᐋᖅᑭᒃᓯᒪᔪᒥᑦ ᑐᓴᐅᒪᑎᑦᑎᓂᕐᒧᑦ ᐃᓚᐅᕈᑎᒃᓴᓄᑦ ᐊᑦᑕᕆᔭᐅᔪᓂᑦ. 

ᐱᒻᒪᕆᐅᔪᖅ ᐊᑦᑕᓇᔾᔭᐃᖅᓯᒪᓂᕐᒧᑦ ᑐᑭᓯᒋᐊᕈᑎᒃᓴᑦ ᓲᕐᓗ ᓯᕗᓪᓕᐅᓪᓗᓂ 

ᐃᑲᔪᕐᓂᕐᒧᑦ, ᖃᑦᑎᕈᑎᖕᓂ ᐊᑐᕐᓂᕐᒥᑦ, ᓇᖕᒥᓂᖅ ᓴᐳᔾᔨᕈᑎᓂ, ᐊᒻᒪ 

ᑲᒪᑦᑎᐊᓂᕐᒥᑦ ᑯᕕᔪᕕᓂᕐᓂᒃ ᑕᐃᑲᓃᓲᑦ ᓱᓇᒃᑯᑖᓄᑦ ᖃᐅᔨᒪᔪᑎᒃᓴᑦ 

ᑎᑎᕋᒃᓯᒪᕕᖕᒥ (MSDSs) ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ 

ᑎᑎᕋᒃᓯᒪᕕᖕᓂ (SDSs). 

ᐃᖅᑲᓇᐃᔮᕐᓂᒃ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐊᑐᖃᑦᑕᕈᕕᑦ, 

ᐱᔪᓐᓇᐅᑎᖃᖅᑐᑎᑦ ᖃᐅᔨᒪᓂᕐᒧᑦ ᐅᓗᕆᐊᓇᕈᑕᐅᔪᓂᑦ ᓱᓇᒃᑯᑖᒥᑦ ᐊᒻᒪ 

ᖃᓄᖅ ᑲᒪᒋᐊᖃᕐᒪᖔᖅᐱᑦ ᐊᑦᑕᕆᔭᐅᔪᓂᑦ. 

ᖃᐅᔨᒪᕖᑦ ᓇᑭ ᓇᓂᓯᔪᓐᓇᕐᒪᖔᖅᐱᑦ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᔪᓂ?  

ᓱᓇᒃᑯᑖᓄᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᔪᑦ (MSDSs) ᐊᒻᒪ 

ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᔪᑦ (SDSs) 

ᖃᓂᑦᑐᒦᖏᓐᓇᕆᐊᓖᑦ ᐊᑦᑕᕆᔭᐅᔪᒥ ᐱᓕᕆᐊᖑᔪᒧᑦ ᖃᓂᓛᖑᑎᒋᐊᕐᓗᒍ 

ᑐᐊᕕᕐᓇᖅᑐᖃᓯᑳᓪᓚᓐᓂᕈᓂ. 

ᖃᐅᔨᒪᓗᐊᙱᑕᕐᓂ ᐃᓚᐅᕈᑎᒃᓴᒥᑦ ᐅᕝᕙᓘᓐᓃᑦ ᐃᒪᓕᖕᒥ ᐱᓕᕆᐊᖃᕐᓂᕈᕕᑦ, 

ᐃᖅᑲᐅᒪᓂᐊᖅᐳᑎᑦ ᖃᐅᔨᒋᐊᖅᑳᕐᓗᒋᒃ ᑖᒃᑯᐊ ᓱᓇᒃᑯᑖᓄᑦ ᖃᐅᔨᒪᔪᑎᒃᓴᑦ 

ᑎᑎᕋᒃᓯᒪᕕᖓ (MSDs) ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ 

ᑎᑎᕋᒃᓯᒪᕕᖓ (SDSs). 

ᐊᐅᓚᑦᑎᔾᔪᑏᑦ  

ᐃᖅᑲᓇᐃᔭᖅᑎᖁᑎᓕᐅᑉ ᐱᔭᒃᓴᕆᔭᖏᑦ: 

 ᐊᑦᑕᕆᔭᐅᔪᓕᒫᑦᑎᐊᑦ ᓱᓇᒃᑯᑕᑦ ᖃᐅᔨᒪᑦᑎᐊᕐᓗᓂᒋᑦ ᐊᒻᒪ 

ᑎᑎᕋᖅᓯᒪᔪᐃᓐᓇᐅᓗᑎ; 

 ᑎᑎᕋᖅᓯᒪᔪᑦ ᓴᖅᑭᔮᖅᑐᒦᑦᑎᐊᕐᓗᑎ ᓴᓇᕕᐅᔪᒥᑦ; 

 ᐃᖅᑲᓇᐃᔭᖅᑏᑦ ᐃᓕᓐᓂᐊᖅᑎᑕᐅᓗᑎ ᓴᓇᕕᖏᓐᓂ ᐊᒻᒪ ᐃᖅᑲᓇᐃᔭᕐᕕᖕᒧᑦ 

ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ ᐅᖃᐅᓯᒃᓴᓂ ᐱᓕᕆᔾᔪᓯᐅᔪᒥᑦ (WHMIS) 

ᑕᐃᒃᑯᓄᖓ ᓴᓇᔨᓄᑦ ᑕᐃᒫᒃ ᖃᐅᔨᔭᕆᐊᓕᖕᓄᑦ; 

 ᐊᑦᑕᓇᖅᑐᖃᙱᑦᑐᒥᒃ ᐱᓕᕆᕝᕕᒃᑯᑦ ᖃᓄᐃᓕᐅᕈᑎᓂ ᐊᑐᐃᓐᓇᐅᑎᑦᑎᓗᓂ 

ᐊᑐᕐᓂᕐᒧᑦ ᐊᒻᒪ ᑲᒪᒋᔭᖃᕐᓂᕐᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ; 

 ᐊᑐᐃᓐᓇᐅᑎᑦᑎᓗᑎᑦ ᓇᓗᓇᐃᒃᑯᑕᕐᓂᒃ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᒪᔪᑎᒃᓴᑦ ᑎᑎᕋᒃᓯᒪᔪᓂ (SDSs); ᐊᒻᒪ 

 ᐊᐅᓚᑦᑎᔾᔪᑎᓂᑦ ᐋᖅᑭᒃᓯᓯᒪᓗᓂ ᓴᐳᔾᔨᓂᕐᒧᑦ ᐋᓐᓂᐊᖃᕐᓇᙱᑦᑐᓕᕆᓂᕐᒥᑦ 

ᐊᒻᒪᓗ ᐊᑦᑕᓇᔾᔭᐃᖅᓯᒪᓂᕐᒧᑦ ᓴᓇᔨᐅᔪᓄᑦ. 

ᓴᓇᔨᐅᑉ ᐱᔭᒃᓴᕆᔭᖏᑦ: 

 ᓱᓇᒃᑯᑖᑦ ᖄᖏᓐᓂ ᓇᓗᓇᐃᒃᑯᑕᓃᑦᑐᓂ ᖃᐅᔨᒋᐊᖅᑳᖃᑦᑕᕐᓗᑎᑦ 

ᐊᑐᓚᐅᙱᓂᕐᓂ; 

 ᓇᓗᓇᐃᒃᑯᑕᑦ ᑕᒪᕐᒥᑦᑎᐊᖅ ᐅᖃᓕᒫᕐᓗᒋᑦ ᐊᒻᒪ ᐊᑦᑕᕐᓇᖅᑕᐃᓕᒪᓂᕐᒧᑦ 

ᖃᐅᔨᒪᔪᑎᒃᓴᑦ ᑎᑎᕋᒃᓯᒪᔪᓂ (SDSs) ᑐᑭᓯᐅᒪᑦᑎᐊᕐᓂᐊᕋᕕᑦ ᐊᑦᑕᕆᔭᐅᔪᓂᑦ; 

 ᐊᑦᑕᓇᖅᑐᖃᙱᑦᑐᒥᒃ ᐱᓕᕆᕝᕕᒃᑯᑦ ᖃᓄᐃᓕᐅᕈᑎᓂ ᒪᓕᑦᑎᐊᖃᑦᑕᕐᓗᑎᑦ 

ᑲᒪᒋᔭᖃᕐᓂᕐᒧᑦ ᐊᑦᑕᕆᔭᐅᔪᓂᑦ ᓱᓇᒃᑯᑖᓂᑦ; ᐊᒻᒪ  

 ᑲᒪᔨᒋᔭᐃᑦ ᑐᓴᐅᒪᑎᑦᑎᐊᖃᑦᑕᕐᓗᒍ ᐊᑲᐅᙱᓕᐅᕈᑕᐅᔪᓂᑦ ᓇᓗᓇᐃᒃᑯᑕᕐᓄᑦ 

ᐅᕝᕙᓘᓐᓃᑦ ᐊᑦᑕᕐᓇᖅᑕᐃᓕᒪᓂᕐᒧᑦ ᖃᐅᔨᒪᔪᑎᒃᓴᑦ ᑎᑎᕋᒃᓯᒪᔪᓂ (SDSs). 

ᐊᑐᓚᐅᖅᓯᒪᑦᑕᐃᓕᑦᑎᐊᕆᑦ ᓱᓇᒃᑯᑖᒥᑦ ᓇᓗᓇᐃᒃᑯᑕᖃᙱᑦᑐᒥᑦ ᐅᕝᕙᓘᓐᓃᑦ 

ᐅᖃᓕᒫᒐᒃᓴᐅᖏᒃᑯᓂ. 

 
ᐊᑐᖅᑕᐅᔪᓐᓇᖅᑐᑦ: ᑲᓇᑕᒥ ᐋᓐᓂᐊᖅᑖᖅᑕᐃᓕᒪᓂᕐᒧᑦ ᐊᑦᑕᕐᓇᖅᑕᐃᓕᒪᓂᕐᒧᓪᓗ 

ᐱᓕᕆᕝᕕᖕᒥ (CCOHS), ᐃᖅᑲᓇᐃᔭᕐᕕᖕᒥ ᐋᓐᓂᐊᖅᑖᖅᑕᐃᓕᒪᓂᕐᒧᑦ 

ᐊᑦᑕᕐᓇᖅᑕᐃᓕᒪᓂᕐᒧᓪᓗ ᐱᓕᕆᕝᕕᖕᒥ (OHS) ᑭᐅᔭᕆᐊᓖᑦ ᓱᓕᔪᑦ ᑎᑎᕋᖅᓯᒪᔪᑦ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑐᓂᒃ ᐊᒻᒪ ᓇᓪᓕᐅᒃᑯᒫᓂᒃ ᖃᐅᔨᓴᖅᑏᑦ (WSCC) 

ᐊᑐᐃᓐᓇᐅᑎᑕᐅᔪᖅ ᖃᕋᓴᐅᔭᒃᑯᑦ ᐃᓕᓐᓂᐊᕈᑎᒃᓴᖅ ᐊᑐᐃᓐᓇᐅᔪᖅ: 

WSCC/CCOHS WHMIS 2015 

http://www.wscc.nt.ca/health-safety/ohs-education/whmis-2015-training

